
Annotatsiya 

Maqolada maktabgacha ta’lim yoshidagi bolalarda vaqt tasavvurlarni shakllantirish va kichik guruhda 

vaqt haqidagi tushunchalarini mustahkamlovchi mashg’ulotlar haqida yoritilgan. 

This article covers the formation of time concepts in preschool children and activities that strengthen 

their understanding of time in a small group. 

В статъе рассматривается формирование представлений о времени у детей дошколъного 

возраста и мероприятия,закрепляющие их понимание времени в малой группе. 

 

Kalit so’zlar: Bola, maktabgacha ta’lim, miqdor, vaqt haqida tushunchalar, elementar matematika, 

rivojlanish. 

 

Child, preschool education, concept of quantity, time, elementary mathematics, development. 

Ребенок,дошколъное образование,понятие количества время,элементарная математика, 

развитие. 

Matematik tasavvurlarni shakllantirish yuzasidan olib boriladigan ishning asosiy formasi –

mashg’ulotdir. Maktabga borish davriga kelib bolalar to’plam va son, shakl va kattalik haqida o’zaro 

bog’langan bilimlarni nisbatan ko’proq egallagan, fazoda va vaqtni orientastiya qila bilishni o’rgangan 

bo’lishlari zarur. Bularning hammasi bolalarning aqliy rivojlanishlariga va maktabda o’qishlarining 

muvoffaqiyatli kechishi imkonini beradi.Kichik guruhda bolalarning ertalab, kunduzi, kechqurun va 

kechasi vaqt oraliqlari haqidagi tasavvuri aniqlanadi. Sutka qismlarini kichkintoylar o‘z faoliyatlari 

mazmunining o‘zgarishiga hamda shu vaqt  oralig’ida o‘z atroflarida bo‘lgan katta yoshli kishilar 

faoliyatiga qarab farq qiladilar. Aniq kundalik tartib, bolalarning uyqudan turish, ertalabki 

badantarbiya, nonushta, mashg‘ulot vaqtlari qatiy belgilab qo‘yilganligi va sutkaning bo‘laklari  haqida 

tasavvur hosil qilish uchun real sharoitlar yaratadi. 

Bolalarni tez-tez vaqt munosabatlarini aniqlashga ertaga, bugun, kecha, avval, keyin, oldin,bunga qadar, 

bundan keyin so’zlaridan foydalanishga qiziqtirib borish muhimdir.O’z tajribasidan, so’zlab berilganlar 

asosida hikoya tuzishda tarbiyachi voqealarning ketma-ket aniq berilishini kuzatib boradi, vaqt 

munosabatining mazmunini,mohiyatini tushuntiradi. Bu vaqt munosabatlari mantiqini, shuningdek, 

bolalar kuzatadigan yoki so’zlab beradigan voqealarni tushinishda muhim ahamiyatga egadir. 

Pedagog vaqt bo‘lagining nomini aytadi va bolalarning shu vaqtga mos bo‘lgan faoliyat turlarini sanab 

chiqadi. «Hozir,ertalab biz badantarbiya qildik, yuvindik,endi esa nonushta qilamiz». Yoki «Biz 

allaqachon nonushta qilib bo‘ldik,   

shug‘ullanib ham bo‘ldik.Tez orada tushlik ovqatni yeymiz». Masalan, boladan   

quyidagilar so‘raladi: «Hozir,ertalab so’zlarini ishlatgan holda;Sen ertalab nima qilasan? Sen o‘rningdan 

qachon turasan?» va shu kabilar. Kun davomida bolalar bilan birgalikda kunning turli bo‘laklarida 

bolalar va kattalarning faoliyatini tasvirlaydigan rasmlar ko‘rib chiqiladi.Rasmlar shunday bo’lishi 

kerakki, ularning  vaqtni mazkur bo’lagi uchun xarakterli belgilar aniq ko’rinib tursin.Tarbiyachi 

rasmda tasvirlangan bolalar nima ish qilayotganliklarini va bu harakat qaysi vaqtda bajarilayotganligini 

aytadi. U bolalarga savollar beradi: «Sen erta bilan nima qilding? Kunduzi-chi?». Yoki «Sen qachon 

o’ynaysan? Qaysi vaqtda sayr qilasan? Sen qachon uxlaysan?». Keyin bolalar, masalan, erta bilan, 

kunduzi yoki kechqurun kattalar yoki bolalar nima qilayotganliklari tasvirlangan rasmni tanlab 

oladilar. 

Xulosa qilib aytganda,bolalar asta sekin erta,kunduzi,kechqurun, kechasi so‘zlarining aniq mazmunini 

tushunib oladilar, ularga emotsional rang beradilar. Bolalar o‘z nutqlarida ulardan foydalana 

boshlaydilar.Kichik guruh singari qolgan  guruhlarda ham vaqtni bilish bolalarni asosan, kundalik 

hayotida shakllantirilib boriladi muhimi bu o‘rgatishining puxta hissiyot asosida amalga oshirilishidir.  

